
RAQAMLI IJTIMOIY MUHITDA 
O‘SMIRLARNING AXLOQIY 

TANLOV MADANIYATINI 
RIVOJLANTIRISHDA MILLIY 

TARBIYA, SUN’IY INTELLEKT 
VA MEDIA MAKONINING 

PEDAGOGIK IMKONIYATLARI
Gulyamova Aziza Otabek qizi

Qori Niyoziy nomidagi TDPU
“Inklyuziv ta’lim-tarbiya metodikasi” bo‘limi, katta ilmiy xodim (PhD)

Annotatsiya: Mazkur maqolada raqamli ijtimoiy muhit sharoitida o‘smirlarning axloqiy tanlov madaniyatini rivojlanti
rishda milliy tarbiya, raqamli texnologiyalar, sun’iy intellekt va media makonining pedagogik imkoniyatlari ilmiy-nazariy 
jihatdan tahlil qilinadi. Tadqiqotda o‘smirlarning internet, ijtimoiy tarmoqlar, videoplatformalar, messenjerlar va genera
tiv sun’iy intellekt vositalari bilan faol munosabati natijasida yuzaga kelayotgan yangi axloqiy vaziyatlar ko‘rib chiqiladi. 
Axloqiy tanlov madaniyatining kognitiv, qadriyatli-motivatsion, amaliy-xulqiy va refleksiv komponentlari aniqlashtiriladi. 
Milliy qadriyatlarni raqamli muhitdagi xulq-atvor me’yorlari bilan integratsiyalash, media savodxonlikni rivojlantirish va 
sun’iy intellektdan mas’uliyatli foydalanishning pedagogik imkoniyatlari asoslanadi. Tadqiqot natijasida diagnostik, maz-
muniy-ma’rifiy, muammoli-vaziyatli, raqamli-amaliy hamda refleksiv-baholash bosqichlaridan iborat pedagogik tizim taklif 
etiladi. Mazkur tizim o‘smirlarning axborotni tanqidiy baholash, muqobil qarorlarni tahlil qilish, qaror oqibatlarini oldindan 
ko‘ra bilish va o‘z xatti-harakatlari uchun mas’uliyatni his etish kompetensiyalarini rivojlantirishga yo‘naltirilgan.

Kalit so‘zlar: raqamli ijtimoiy muhit, o‘smir, axloqiy tanlov madaniyati, milliy tarbiya, raqamli kompetensiya, sun’iy intel-
lekt, media savodxonlik, raqamli madaniyat, axloqiy qadriyatlar, pedagogik texnologiya.
Abstract: This article analyzes the pedagogical potential of national education, digital technologies, artificial intelligence 
and the media environment in developing adolescents’ ethical decision-making culture in a digital social environment. 
The study examines emerging ethical situations associated with adolescents’ active interaction with the Internet, social 
networks, video platforms, messengers and generative artificial intelligence. The cognitive, value-motivational, practi-
cal-behavioral and reflexive components of ethical decision-making culture are specified. The pedagogical possibilities 
of integrating national values with behavioral norms in the digital environment, developing media literacy and promoting 
responsible use of artificial intelligence are substantiated. As a result, a pedagogical system consisting of diagnostic, edu-
cational-content, problem-situation, digital-practical and reflexive-evaluative stages is proposed. The system is aimed at 
developing adolescents’ ability to critically evaluate information, analyze alternative decisions, anticipate consequences 
and take responsibility for their actions.

Key words: digital social environment, adolescents, ethical decision-making culture, national education, digital compe-
tence, artificial intelligence, media literacy, digital culture, moral values, pedagogical technology.
Аннотация: В статье анализируются педагогические возможности национального воспитания, цифровых техно-
логий, искусственного интеллекта и медиапространства в развитии культуры нравственного выбора подростков в 
условиях цифровой социальной среды. Рассматриваются новые нравственные ситуации, возникающие в резуль-
тате активного взаимодействия подростков с Интернетом, социальными сетями, видеоплатформами, мессендже-
рами и генеративным искусственным интеллектом. Уточняются когнитивный, ценностно-мотивационный, практи-
ко-поведенческий и рефлексивный компоненты культуры нравственного выбора. Обосновывается необходимость 
интеграции национальных ценностей с нормами поведения в цифровой среде, развития медиаграмотности и 
формирования ответственного отношения к использованию искусственного интеллекта. Предлагается педаго-
гическая система, включающая диагностический, содержательно-просветительский, проблемно-ситуационный, 
цифрово-практический и рефлексивно-оценочный этапы.

Ключевые слова: цифровая социальная среда, подросток, культура нравственного выбора, национальное 
воспитание, цифровая компетентность, искусственный интеллект, медиаграмотность, цифровая культура, нрав-
ственные ценности, педагогическая технология.

KIRISH
Bugungi kunda raqamli texnologiyalarning jadal rivojlanishi ta’lim va tarbiya jarayonining mazmuni, shakl

lari hamda vositalariga sezilarli ta’sir ko‘rsatmoqda. Internet, ijtimoiy tarmoqlar, videoplatformalar, messen-
jerlar va sun’iy intellektga asoslangan xizmatlar o‘smirlarning kundalik hayotining ajralmas qismiga aylanib 
bormoqda.

Sh. M. Mirziyoyevning “Yangi O‘zbekiston strategiyasi” asarida Yangi O‘zbekistonni barpo etish jarayo
nining ma’naviy-g‘oyaviy asoslari, xalqning tarixiy tajribasi, milliy qadriyatlari va zamonaviy taraqqiyot talab-
larining uyg‘unligi alohida ahamiyat kasb etishi ko‘rsatiladi. Asarda ilgari surilgan yondashuvlar yosh avlodni 
milliy va umuminsoniy qadriyatlarga hurmat ruhida tarbiyalash, ularning zamonaviy bilim va dunyoqarashini 
rivojlantirish bilan uzviy bog‘liqdir. Mazkur g‘oyalar raqamli ijtimoiy muhitda o‘smirlarning axloqiy tanlov madani-
yatini rivojlantirish masalasiga ham bevosita daxldor bo‘lib, milliy qadriyatlarni yangi axborot muhitida namoyon 
etishning pedagogik zaruratini belgilaydi [1].

Raqamli muhit bir tomondan o‘quvchiga katta hajmdagi axborotni tezkor olish, turli nuqtayi nazarlar bilan 
tanishish, muloqot qilish va ijodiy faoliyat olib borish imkonini bersa, ikkinchi tomondan axborotning ishonchlil-
igini aniqlash, shaxsiy ma’lumotlarni himoya qilish, virtual muloqotda axloqiy me’yorlarga rioya qilish, yolg‘on 
axborot va manipulyativ kontentni farqlash kabi yangi vazifalarni yuzaga keltirmoqda.

UNESCOning generativ sun’iy intellekt bo‘yicha tavsiyalarida ta’limda sun’iy intellektdan foydalanish inson 
markazli, xavfsiz, adolatli va mazmunli yondashuvga asoslanishi zarurligi ta’kidlangan. Mazkur yondashuv 
insonning mustaqil fikrlashi, pedagogik jarayondagi faol ishtiroki va shaxsiy ma’lumotlarning himoyasiga alohida 
e’tibor qaratadi [5].

UNICEFning bolalar va sun’iy intellektga oid tavsiyalarida esa bolalar xavfsizligi, ma’lumotlar maxfiyligi, 
kamsitilmaslik, shaffoflik, hisobdorlik hamda bolaning rivojlanish manfaatlarini ta’minlash masalalari ustuvor 
yo‘nalishlar sifatida qayd etiladi [6].

Shu sababli zamonaviy tarbiya jarayonida o‘smirni raqamli muhitdan faqat xavfsiz foydalanishga o‘rga
tishning o‘zi yetarli emas. Unda “Bu axborot ishonchlimi?”, “Uni tarqatish axloqan to‘g‘rimi?”, “Mening qarorim 
boshqa insonga qanday ta’sir qiladi?”, “Sun’iy intellekt bergan javobni qanday tekshirish mumkin?” kabi savol-
larga mustaqil javob bera olish ko‘nikmasini shakllantirish zarur.

Mazkur holat o‘smirlarning axloqiy tanlov madaniyatini raqamli kompetensiyalar, media savodxonlik va 
milliy tarbiya bilan integratsiyalashgan holda rivojlantirish muammosini dolzarb pedagogik masala sifatida 
namoyon etadi.

Tadqiqotning maqsadi. Raqamli ijtimoiy muhitda o‘smirlarning axloqiy tanlov madaniyatini rivojlantirish-
ning nazariy-pedagogik asoslarini aniqlash hamda milliy tarbiya, media savodxonlik va sun’iy intellekt imkoni-
yatlarini integratsiyalashgan pedagogik tizimni ishlab chiqishdan iborat.

Tadqiqot vazifalari:

1.	 O‘smirlarning axloqiy tanlov madaniyati tushunchasining mazmunini aniqlashtirish.

2.	 Raqamli muhitning o‘smir axloqiy qarorlariga ta’sir etuvchi omillarini tahlil qilish.

3.	 Milliy tarbiya va raqamli axloq o‘rtasidagi pedagogik bog‘liqlikni asoslash.

4.	 Media savodxonlikning axloqiy tanlov madaniyatini rivojlantirishdagi o‘rnini aniqlash.

5.	 Sun’iy intellektdan tarbiyaviy maqsadlarda foydalanish imkoniyatlarini belgilash.

6.	 Raqamli muhitda axloqiy tanlov madaniyatini rivojlantirishning bosqichli pedagogik tizimini taklif etish.

MAVZUGA OID ADABIYOTLAR SHARHI
O‘smirlarning axloqiy rivojlanishi, milliy tarbiya, raqamli madaniyat, media savodxonlik va sun’iy intellekt-

ning ta’limdagi imkoniyatlari turli ilmiy yo‘nalishlar doirasida o‘rganilgan.
Milliy tarbiya masalasida M. Quronovning tadqiqotlarida milliy tarbiyaning mazmuni, yoshlar ma’naviyati 

va milliy qadriyatlarning shaxs tarbiyasidagi o‘rni yoritilgan. Muallifning yondashuvida tarbiya jarayoni xalqning 
tarixiy tajribasi, ma’naviy merosi va qadriyatlari bilan uzviy bog‘liq holda qaraladi [3].

O. Musurmonova tomonidan olib borilgan tadqiqotlarda ma’naviy qadriyatlar va yoshlar tarbiyasi o‘rtasi-
dagi bog‘liqlik, shaxsning ma’naviy-axloqiy sifatlarini shakllantirish masalalariga e’tibor qaratilgan [4]. Mazkur 
yondashuv tadqiqotimiz uchun milliy qadriyatlarni zamonaviy raqamli muhitdagi axloqiy xatti-harakatlar bilan 
bog‘lash uchun nazariy asos bo‘lib xizmat qiladi.

A. Bandura axloqiy xulq-atvorning psixologik mexanizmlarini tahlil qilar ekan, insonning ayrim sharoit-
larda o‘z xatti-harakatini axloqiy jihatdan oqlash yoki mas’uliyatdan chekinish holatlarini izohlaydi. Ushbu 
nazariy yondashuv raqamli muhitda sodir bo‘ladigan kiberbulling, haqorat, yolg‘on axborot tarqatish kabi xatti-
harakatlarni tushuntirishda metodologik ahamiyatga ega [7].

D. Buckingham media ta’limini faqat texnik ko‘nikmalar yig‘indisi sifatida emas, balki axborotni tanqidiy 
anglash, media xabarlarning mazmuni va maqsadini tahlil qilish hamda media makonida ongli ishtirok etish 
kompetensiyasi sifatida ko‘rib chiqadi [8]. Bu yondashuv media savodxonlikni axloqiy tanlov bilan bog‘lash 
imkonini beradi.

J. Suler raqamli makondagi inson xulq-atvorining psixologik xususiyatlarini tahlil qilib, onlayn muhitda 
shaxslararo munosabatlar va xulq-atvorning o‘ziga xos jihatlarini ochib beradi [9]. Mazkur qarashlar o‘smirlarning 
virtual muloqotdagi xatti-harakatlarini pedagogik jihatdan tahlil qilish uchun muhimdir.

Raqamli fuqarolik ta’limi bo‘yicha Yevropa Kengashi tomonidan ishlab chiqilgan yondashuvlarda raqamli 
muhitda mas’uliyatli faoliyat yuritish uchun bilim, ko‘nikma, qadriyat va munosabatlarning uyg‘unligi zarurligi 
ta’kidlanadi. Raqamli fuqarolik kompetensiyalari onlayn muhitda mas’uliyatli harakat qilish, inson huquqlarini 
hurmat qilish va texnologiyadan ongli foydalanish bilan bog‘lanadi [8].

CASEL tomonidan ishlab chiqilgan ijtimoiy-emotsional ta’lim konsepsiyasida mas’uliyatli qaror qabul 
qilish shaxsning muhim kompetensiyalaridan biri sifatida belgilanadi. Ushbu kompetensiya qaror qabul qilish 
jarayonida axloqiy me’yorlar, xavfsizlik, ijtimoiy oqibatlar va boshqa insonlarning manfaatlarini hisobga olishni 
nazarda tutadi [11].

Sun’iy intellektning ta’limdagi imkoniyatlari W. Holmes, M. Bialik va C. Fadel tomonidan keng yoritilgan. 
Mualliflar sun’iy intellekt ta’lim jarayonini qo‘llab-quvvatlashi mumkinligini qayd etish bilan birga, texnologiyadan 
foydalanishda inson omili, pedagogik maqsad va ta’limning insonparvarlik xususiyatlarini saqlash zarurligiga 
e’tibor qaratadilar [12].

UNESCOning 2023-yildagi generativ AI bo‘yicha qo‘llanmasida ham sun’iy intellektni ta’limga joriy etishda 
inson markazli yondashuv, ma’lumotlar maxfiyligi, tenglik, xavfsizlik va etik foydalanish masalalari alohida 
ko‘rsatilgan [5].

UNICEFning bolalar va AI bo‘yicha tavsiyalarida bolalarning xavfsizligi, maxfiyligi, kamsitilmasligi, shaffoflik 
va hisobdorlik tamoyillari ilgari suriladi. Bu jihatlar o‘smirlarni AI vositalaridan foydalanishga o‘rgatishda faqat 
texnik kompetensiya emas, balki axloqiy va huquqiy mas’uliyatni ham shakllantirish zarurligini ko‘rsatadi [6].

Adabiyotlar tahlili shuni ko‘rsatadiki, mavjud tadqiqotlarda milliy tarbiya, media savodxonlik, raqamli 
fuqarolik, ijtimoiy-emotsional kompetensiyalar va sun’iy intellekt masalalari alohida yo‘nalishlarda yetarlicha 
o‘rganilgan. Biroq ularni o‘smirlarning axloqiy tanlov madaniyatini rivojlantirishga qaratilgan yagona pedagogik 
tizim doirasida integratsiyalash masalasi yetarli darajada tizimlashtirilmagan.

Shu jihat mazkur tadqiqotning ilmiy muammosini belgilaydi.

TADQIQOT METODOLOGIYASI
Tadqiqotning metodologik asosini shaxsga yo‘naltirilgan, kompetensiyaviy, aksiologik, faoliyatga yo‘nalti-

rilgan va tizimli yondashuvlar tashkil etadi.
Tadqiqotda quyidagi metodlardan foydalanildi:

•	 ilmiy-pedagogik adabiyotlarni nazariy tahlil qilish;

•	 qiyosiy tahlil;

•	 pedagogik hodisalarni tizimlashtirish;

•	 kontent-tahlil;

•	 umumlashtirish;

•	 modellashtirish;

•	 pedagogik vaziyatlarni konstruksiyalash.

TAHLIL VA NATIJALAR
Tadqiqotning nazariy modeli o‘smirning raqamli muhitda axloqiy qaror qabul qilish jarayonini axborotni 

anglash → axloqiy muammoni aniqlash → muqobil variantlarni ishlab chiqish → oqibatlarni baholash → qaror 
qabul qilish → refleksiya ketma-ketligi asosida ko‘rib chiqishga imkon beradi.

Tadqiqot doirasida uning quyidagi tarkibiy komponentlari ajratildi:

1.	 Kognitiv - axloqiy me’yorlar, milliy va umuminsoniy qadriyatlar, raqamli xavfsizlik va media savodxonlik 
haqidagi bilimlar.

2.	 Qadriyatli-motivatsion - halollik, adolat, hurmat, mas’uliyat, bag‘rikenglik va inson qadriga ijobiy muno
sabat.

3.	 Amaliy-xulqiy - bilim va qadriyatlarni real hamda virtual vaziyatlarda xatti-harakatga aylantirish.

4.	 Refleksiv - qabul qilingan qarorni tahlil qilish, xatolarni anglash va keyingi vaziyatlarda xulqni takomillash
tirish.

Bunday komponentli tuzilma o‘smirning axloqiy tanlovini faqat bilim darajasi bilan cheklab qo‘ymasdan, 
bilimning qadriyatga, qadriyatning esa real xatti-harakatga aylanishini ta’minlashga xizmat qiladi.

XULOSA VA TAKLIFLAR
Raqamli ijtimoiy muhit o‘smirlarning axloqiy qaror qabul qilish jarayoniga yangi mazmun va vaziyatlarni 

olib kirmoqda. Bugungi o‘smir axloqiy tanlovni nafaqat real ijtimoiy muhitda, balki ijtimoiy tarmoqlar, video-
platformalar, messenjerlar, onlayn o‘yinlar va sun’iy intellekt vositalari bilan bog‘liq vaziyatlarda ham amalga 
oshirmoqda.

Shu sababli zamonaviy tarbiya mazmunida milliy qadriyatlar, raqamli kompetensiyalar, media savodxonlik 
va sun’iy intellektdan mas’uliyatli foydalanish masalalarini o‘zaro bog‘liq holda tashkil etish zarur.

Tadqiqot natijalari asosida axloqiy tanlov madaniyatining kognitiv, qadriyatli-motivatsion, amaliy-xulqiy 
va refleksiv komponentlari ajratildi. Shuningdek, diagnostik, mazmuniy-ma’rifiy, muammoli-vaziyatli, raqam-
li-amaliy va refleksiv-baholash bosqichlaridan iborat pedagogik model taklif qilindi.

Mazkur modelning asosiy g‘oyasi texnologiyani tarbiyaning maqsadi sifatida emas, balki o‘quvchining 
mustaqil fikrlashi, axloqiy mulohazasi va mas’uliyatli qaror qabul qilishini qo‘llab-quvvatlovchi vosita sifatida 
qarashdan iborat.

Shunday qilib, milliy tarbiya raqamli muhitda o‘smirning axloqiy mezonlarini shakllantiruvchi mazmuniy 
asos, media savodxonlik axborotni tanqidiy baholash vositasi, sun’iy intellekt esa to‘g‘ri pedagogik shart-sha-
roitlarda muammoli vaziyatlarni modellashtirish va ta’limiy faoliyatni boyitish vositasi sifatida namoyon bo‘ladi.

Kelgusidagi tadqiqotlarda mazkur pedagogik modelni tajriba-sinov asosida tekshirish, o‘smirlarning axloqiy 
tanlov madaniyatini baholash mezonlari va darajalarini ishlab chiqish hamda diagnostik vositalarning validligi 
va ishonchliligini aniqlash muhim ilmiy vazifa sifatida belgilanadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

